
ᓄᓇᕗᑦ ᕗᕌᑉᕙᓐ ᖃᕆᓴᐅᔭᓕᕆᔨᒃᑯᑦ ᑯᐊᐳᕇᓴᓐ 
ᐊᖏᔪᖅᑳᖓᑕ ᐅᓂᒃᑳᖓ 
ᐊᕐᕌᒍᑕᒫᖅᓯᐅᑦ ᑲᑎᒪᕐᔪᐊᓂᖅ ᕕᑉᕗᐊᓕ 25, 2011 
 
 

ᐊᖏᔪᖅᑳᖑᓪᓗᖓ ᓄᓇᕗᑦ ᕗᕌᑦᕙᓐ ᖃᕆᓴᐅᔭᓕᕆᔨᒃᑯᑦ ᑯᐊᐳᕇᓴᖏᓐᓄᑦ, ᖁᕕᐊᓱᑉᐳᖓ 

ᐅᓂᒃᑳᕆᓂᐊᕋᒃᑭᑦ ᐊᐅᓚᓂᕆᓚᐅᖅᑕᖏᑦ ᕗᕋᑦᕙᓐ ᐊᒻᒪᓗ ᕿᓂᖅ ᖃᕆᓴᐅᔭᒃᑯᑦ ᐊᖅᑯᑕᐅᕙᑦᑑᒃ 

ᐱᒋᐊᖅᑎᑕᐅᓚᐅᖅᓯᒪᔫᒃ ᕗᕌᑦᕙᓐᑯᓐᓂᒃ 2005-ᒥ, ᒫᓐᓇ ᐊᑐᖅᑕᐅᖃᑦᑕᕐᓂᖏᑦ ᕗᕌᑦᕙᓐᑯᑦ ᓄᓇᕗᒻᒥ, ᕗᕌᑦᕙᓐ 

ᐊᐅᓚᓂᕆᔭᖓ ᐊᒻᒪᓗ ᐊᔾᔨᒌᓐᖏᑦᑐᓂᒃ ᐊᓯᖏᓐᓂᒃ ᐊᐅᓚᔾᔭᐸᓪᓕᐊᔭᖏᓐᓂᒃ. 

ᑭᓯᐊᓂ ᓯᕗᓪᓕᕐᒥ, ᑐᑭᓯᑎᑦᓯᒋᐊᕈᒪᔪᖓ ᐱᓕᕆᐊᒃᓴᖏᓐᓂᒃ ᕗᕌᑦᕙᓐᑯᑦ ᑲᒪᒋᕙᑦᑕᖏᓐᓂᒃ ᓄᓇᕗᒻᒥ 

ᐊᒻᒪᓗ ᑲᑐᔾᔨᖃᑎᖃᕐᓂᖏᓐᓂᒃ ᕗᕌᑦᕙᓐᑯᑦ ᕿᓂᖅ ᖃᕆᓴᐅᔭᒃᑯᑦ ᐊᖅᑯᑕᐅᕙᑦᑐᖅ. 

ᕗᕌᑦᕙᓐ ᐊᒻᒪᓗ ᕿᓂᖅ  

ᕗᕌᑦᕙᓐᑯᑦ ᑮᓇᐅᔭᓕᐅᕋᓱᐊᖅᑎᐅᒐᑎᒃ ᑯᐊᐳᕇᓴᐅᔪᑦ ᓴᖅᑭᖅᑕᐅᓯᒪᒧᑦ ᑭᒃᑯᑐᐃᓐᓇᐃᑦ ᐊᑐᐃᓐᓇᖃᖁᓪᓗᒋᑦ 

ᑕᑎᑦᓴᐅᔪᓐᓇᓯᐊᖅᑐᒥᒃ, ᐅᓇᒻᒥᓇᖅᑐᒥᒃ ᖃᕆᓴᐅᔭᒃᑯᑦ ᐊᖅᑯᑎᒃᓴᒥᒃ ᕗᕌᑦᕙᒻᒧᑦ ᓄᓇᕗᒻᒥ ᓄᓇᓕᓕᒫᑦᓯᐊᖏᓐᓂ. 

ᐃᓚᒋᓪᓗᓂᐅᒃ ᐱᓇᓱᐊᕋᑦᓴᓕᐊᖑᓯᒪᔫᑉ, ᕗᕌᑦᕙᓐ ᐊᐅᓚᔾᔭᐃᒋᐊᓚᐅᖅᑐᖅ ᕿᓂᖅ ᖃᕆᓴᐅᔭᒃᑯᑦ 

ᐊᖅᑯᑎᒋᔭᐅᔪᒥᒃ ᐊᑐᕐᖢᑎᒃ ᑮᓇᐅᔭᖅᑖᕆᔭᒥᓂᒃ ᑲᓇᑕᐅᑉ ᒐᕙᒪᒃᑯᖏᓐᓂᒃ, ᑎᒥᐅᔪᓂᒃ ᓄᓇᕗᑦ ᒐᕙᒪᒃᑯᖏᓐᓂ 

ᐊᒻᒪᓗ ᐃᓄᐃᑦ ᓄᓇᑖᖅᓯᒪᓂᕐᒧᑦ ᑲᑐᔾᔨᖃᑎᒌᖏᓐᓂᒃ. ᓇᓗᓇᐃᖅᑕᐅᓯᒪᔪᒃᑯᑦ ᓴᖅᑭᐅᒪᑎᑦᓯᓪᓗᑎᒃ 

ᐊᑭᑦᑐᕋᐅᑎᒍᑎᒃᓴᓂᒃ ᐱᔪᒐᖅᓴᐅᑎᓂᒃ, ᕗᕌᑦᕙᓐᑯᑦ ᓂᕈᐊᖅᓯᓚᐅᖅᑐᑦ ᑕᐃᔭᐅᔪᓂ SSI Micro ᓕᒥᑎᑦ 

ᐊᐅᓚᑦᓯᔨᐅᖁᓪᓗᒋᑦ ᕿᓂᖅ ᖃᕆᓴᐅᔭᒃᑯᑦ ᐊᖅᑯᑎᒥᒃ. 

ᐱᖁᑎᕐᔪᐊᓕᕆᓂᖅ II ᐱᓕᕆᐊᖑᓂᖓ - ᐱᓕᕆᐊᖑᓯᒪᓂᖓ 

ᒫᑦᓯ 31, 2008-ᒥ ᐱᓕᕆᐊᒃᓴᓄᑦ ᐸᕐᓇᐅᑏᑦ ᑕᐃᒎᓯᓖᑦ “ᐊᐅᓚᑦᓯᓂᖅ ᖃᕆᓴᐅᔭᒃᑯᑦ ᓄᓇᒻᒧᐊᕐᖓᐅᑎᒥᒃ 

- ᓄᓇᕗᑦ ᐊᖅᑯᑎᒋᓂᐊᖅᑕᖓ ᓯᕗᓂᑦᑎᓐᓂ’ ᑐᓂᔭᐅᓚᐅᖅᑐᖅ ᐱᖁᑎᕐᔪᐊᓕᕆᔨᒃᑯᓐᓄᑦ ᑲᓇᑕᒥ ᑐᒃᓯᕋᐅᑏᑦ 

ᑮᓇᐅᔭᖅᑑᑎᒃᓴᑲᓐᓂᕐᓂᒃ ᕿᓂᕐᒧᑦ ᐊᒻᒪᓗ ᐃᑲᔪᖅᓯᒪᒍᑎᒃᓴᓂᒃ ᓄᑖᓂᒃ ᕗᕌᑦᕙᓐᑯᑦ ᐱᔨᑦᓯᕋᐅᑎᖏᓐᓄᑦ. ᑖᓐᓇ 

ᐸᕐᓇᐅᑦ ᐊᖏᖅᑕᐅᓚᐅᖅᑐᖅ ᔪᓚᐃ 14, 2008-ᒥ, ᐅᖃᐅᓯᕆᔭᐅᓪᓗᓂ ᐊᐅᒡᒍᓯ 29, 2008 ᐊᒻᒪᓗ ᑕᕝᕗᓐᖓᖓᔪᖅ 

ᐃᑲᔫᑎᓄᑦ ᐊᖏᖃᑎᒌᒍᑏᑦ ᐱᐊᓂᒃᑕᐅᓪᓗᑎᒃ ᔭᓐᓄᐊᓕ 2009-ᒥ. 

 



ᐊᖏᔪᖅᑳᑉ ᐅᓂᒃᑳᖓ – ᕕᑉᕗᐊᓕ 25, 2011 -- ᒪᑉᐱᒐᖅ 2 of 11 

ᕿᓂᖅ 2000 ᖄᖓᒍᑦ 

ᕿᓂᖅ ᖃᕆᓴᐅᔭᒃᑯᑦ ᐊᖅᑯᑎ ᓴᖅᑭᖅᑕᐅᒻᒪ ᒪᐃ 2005-ᒥ, ᑮᓇᐅᔭᖃᖅᑎᑕᐅᒋᐊᓐᖓᓚᐅᖅᑐᖅ ᑲᓇᑕᐅᑉ 

ᒐᕙᒪᒃᑯᖏᓐᓂᒃ ᐊᑐᕋᑦᓴᐅᑎᑕᐅᓪᓗᓂ 2,000-ᓄᑦ ᐊᑐᕈᒪᔪᓄᑦ. ᕿᓂᖅ ᖃᕆᓴᐅᔭᒃᑯᑦ ᐊᖅᑯᑎ 2000-ᓂᒃ 

ᐊᑐᕐᕕᐅᓕᓚᐅᖅᑐᖅ ᓯᑕᒪᐅᔪᖅᑐᑦ ᑕᖅᑮᑦ ᓈᑐᐃᓐᓇᑎᓪᓗᒋᑦ ᐊᐅᓚᓂᖓ ᐊᒻᒪᓗ ᐱᕈᖅᐸᓪᓕᐊᖏᓐᓇᖅᑐᖅ, ᒫᓐᓇ 4500-

ᓃᓕᖅᑐᑦ ᐊᑐᖅᑐᑦ ᐅᓪᓗᒥ ᐊᒻᒪᓗ ᓂᕆᐅᒋᔭᐅᔪᖅ 6800-ᕈᕐᓂᐊᕐᓂᖏᓐᓂᒃ 2013 ᐊᕐᕌᒍᖓᓂ. 

ᐱᕈᖅᐸᓪᓕᐊᔪᒻᒪᕆᐅᓂᖓᓄᑦ, ᐱᓕᕆᒍᑕᐅᒻᒪᕆᓐᓂᐊᖅᑐᖅ ᐱᖁᑎᕐᔪᐊᓕᕆᓂᖅ II ᐱᓕᕆᐊᖑᔪᒧᑦ ᖄᖓᒍᑦ 

ᐃᑲᔪᖅᓯᒪᔪᒃᓴᒫᖅ ᕿᓂᖅ ᖃᕆᓴᐅᔭᒃᑯᑦ ᐊᖅᑯᑎᒧᑦ. 

ᐱᖁᑎᕐᔪᐊᓕᕆᔨᒃᑯᑦ ᑲᓇᑕᒥ ᐊᑐᓚᐅᖅᑐᑦ $9.33 ᒥᓕᔭᓂᒃ ᓂᐅᕕᕈᑎᒋᓪᓗᒋᑦ ᐱᑕᖃᕆᐊᓕᒻᒪᕆᐊᓗᒻᒥᒃ ᖄᖓᒍᑦ 

ᖃᖓᑦᑕᖅᑎᑕᐅᓯᒪᔪᒃᑯᑦ ᐊᐅᓚᔪᓐᓇᐅᑎᒃᓴᒥᒃ ᐊᒻᒪᓗ $750,000.00 ᐊᓐᖑᑎᑎᑕᐅᒋᐊᕈᑎᖓᓄᑦ ᐊᐅᓚᔾᔪᑎᒋᔭᖏᓐᓄᑦ ᕿᓂᖅ 

ᐱᖁᑎᕐᔪᐊᒃᑯᑦ 25-ᓄᑦ ᓄᓇᓕᖕᓄᑦ ᓄᓇᕗᒻᒥ. ᑮᓇᐅᔭᖅᑑᑎᐅᓚᐅᖅᑐᑦ ᓇᓕᒧᖏᓐᓂᒃ ᐃᑲᔫᑎᒋᔭᐅᓪᓗᑎᒃ SSi ᐊᒻᒪᓗ 

ᐱᓕᕆᔨᒋᔭᐅᔪᓄᑦ ᑮᓇᐅᔭᓕᐅᕈᑏᑦ ᑲᑎᓪᓗᒋᑦ ᐅᖓᑖᓃᑦᑐᑦ $18.5 ᒥᓕᔭᓐ ᐊᑐᖅᑕᐅᒍᒫᕐᓂᐊᖅᑐᑦ ᔫᓂ 2012-ᒧᓄᑦ. 

ᐊᓯᐊᒍᑦ ᐃᑲᔪᖅᓯᒪᒍᑕᐅᔪᑦ ᖄᖓᒍᑦ ᕿᓂᕐᒧᑦ, ᐱᖁᑎᕐᔪᐊᓕᕆᓂᖅ II ᐋᖅᑭᑦᓯᒪᒍᑎᒃᓴᐅᕗᖅ ᐱᖓᓱᓂᒃ 

ᐊᐅᓚᔪᓐᓇᐅᑎᓪᓗᐊᑕᕐᓂᒃ ᐊᑐᖅᑕᐅᔭᕆᐊᓕᓐᓂᒃ ᓇᓗᓇᐃᖅᑕᐅᓯᒪᔪᑦ ᐱᓕᕆᐊᒃᓴᓄᑦ ᐸᕐᓇᐅᑎᓂ. 

1. ᖃᕆᓴᐅᔭᒃᑯᑦ ᑲᑎᖃᑦᑕᕐᓂᖅ: ᐅᖃᖃᑎᒌᒍᑎ-ᑕᑯᓐᓇᐅᑎᓪᓗᓂ ᑲᑎᒪᒍᑎᒃᓴᖅ ᐅᖓᓯᑦᑐᒦᑦᑐᓄᑦ 

ᐃᓕᓐᓂᐊᖅᑐᓄᑦ ᐊᒻᒪᓗ ᐱᓕᒻᒪᓴᖅᑐᓄᑦ, ᐃᖢᐊᖅᓴᐃᔾᔪᑎᓄᑦ ᐅᖃᖃᑎᒌᒍᑎᒃᓴᖅ ᑐᓴᕆᐊᕈᑕᐅᓗᓂ, 

ᐃᓄᓕᒫᖅᑎᑦᓯᓂᒃᑯᑦ ᓇᖕᒥᓂᖅᓱᖅᑐᓪᓘᓐᓃᑦ ᑲᑎᒪᓂᖏᑦ, ᐊᑦᑐᐊᒍᑕᐅᔪᑦ ᓄᓇᓕᖕᓄᑦ ᑐᖅᑳᕕᖓᓂ 

ᐃᖅᑲᖅᑐᐃᕕᓕᕆᔨᒃᑯᑦ ᐊᐅᓚᑕᖓᓂᒃ, ᓂᐅᕕᐊᒃᓴᖃᖃᑦᑕᕐᓂᖅ, ᐊᒻᒪᓗ ᐅᓂᒃᑲᖃᓯᔮᖃᑎᒌᖃᑦᑕᕐᓂᖅ 

ᐃᓄᐃᑦ ᐃᓕᖅᑯᓯᖏᓐᓂᒃ ᖃᐅᔨᒪᓂᐅᔪᓂᒃ. 

2. QFile (ᕿᓚᒥᒃᑯᑦ ᐊᐅᓪᓚᑎᑦᓯᒍᑎᓂᒃ ᑕᐃᒎᓯᖃᕆᐊᓐᖓᓚᐅᖅᓯᒪᔪᖅ): ᐊᖏᓈᖅᓯᒪᔪᓂᒃ 

ᐊᐅᓪᓚᑎᑦᓯᒍᒪᓗᓂ ᑐᓴᐅᒪᔾᔪᑎᒃᓴᓂᒃ ᓄᓇᓐᖑᐊᓂᒃ, ᓂᐱᓕᐅᖅᓯᒪᔪᓂᒃ-ᑕᑯᓐᓇᕋᑦᓴᐅᔪᓂᒃ, 

ᑮᓇᐅᔭᓕᕆᓂᕐᒨᖓᔪᓂᒃ ᖃᐅᔨᓴᕈᑎᒥᓂᕐᓂᒃ, ᐃᓕᓐᓂᐊᓂᕐᒧᑦ ᐃᓕᓐᓂᐊᕈᑎᒃᓴᓄᓪᓗ ᐊᑐᕋᑦᓴᓂᒃ, 

ᐊᓯᖏᓐᓂᓪᓗ ᐅᓄᖅᑐᓂᒃ. 

3. ᓄᓇᓖᑦ ᑲᓲᒪᐅᑎᓂᖓ: ᐊᖅᑯᑎᖃᖅᑎᑦᓯᕕᐅᔪᓂ ᐃᓱᕐᕆᐅᑎᑎᒍᑦ ᐊᖏᓂᖅᐸᐅᔪᖅ ᓄᓇᕗᒻᒥ ᓄᓇᓕᖏᓐᓂ 

ᐱᕕᖃᖅᑎᑦᓯᒍᑕᐅᒍᓐᓇᖅᑐᖅ ᐊᖅᑯᑎᒋᔭᐅᔪᑦ ᐊᓯᖏᓐᓂ ᑲᓲᒪᖃᑦᑕᐅᑎᒍᑕᐅᓗᓂ ᓄᓇᖏᑎᒍᑦ ᐊᒻᒪᓗ 

ᑕᐃᒪᐃᑎᓪᓗᒍ ᐊᐳᖅᑕᕆᐊᑐᖃᑦᑕᔾᔮᖏᑦᑐᑦ ᖃᖓᑦᑕᖅᑎᑕᐅᓯᒪᔪᖅ ᐊᑐᖅᑕᐅᓗᐊᕐᓂᖓᓄᑦ. 

ᐱᖁᑎᕐᔪᐊᖅ II ᐊᑐᖅᑕᐅᒍᓐᓇᕈᑎᖓᓄᑦ ᐃᓚᒋᔭᐅᓪᓗᓂ $2.1 ᒥᓕᔭᓐ ᑮᓇᐅᔭᖅᑑᑎᒃᓴᖅᑖᖑᓚᐅᖅᑐᑦ 

ᐃᓕᓐᓂᐊᕕᖕᒥ ᑲᓲᒪᒍᑎᒃᓴᑦ - ᑐᓂᔭᐅᓯᒪᔪᑦ ᖃᖓᑦᑕᐅᖅᑎᑕᐅᓯᒪᔪᒃᑯᑦ ᐱᕕᖃᖅᑎᑕᐅᓪᓗᑎᒃ ᑕᒪᒃᑯᐊ 

ᐃᓕᓐᓂᐊᕕᖕᓃᑦᑐᑦ ᓄᓇᕗᒻᒥ ᐃᓕᓐᓂᐊᕐᕕᓕᒫᖏᓐᓂ ᓈᖕᒪᓯᐊᖅᑐᓂᒃ ᐊᑐᐃᓐᓇᖃᖁᓪᓗᖏᑦ ᖃᕆᓴᐅᔭᒃᑯᑦ 

ᐃᑭᐊᖅᑭᔾᔪᑎᓂᒃ, ᐱᑕᖃᕆᐊᖃᓪᓚᕆᑦᑐᖅ ᓇᓗᓇᐃᖅᑕᐅᓯᒪᓪᓗᓂ ᓄᓇᕗᑦ ᒐᕙᒪᖓᑕ ᐃᓕᓐᓂᐊᕐᓂᓕᕆᔨᒃᑯᖏᓐᓄᑦ. 

ᐱᖁᑎᕐᔪᐊᓕᕆᓂᖅ II ᐱᓕᕆᐊᖑᔪᖅ - ᖃᓄᐃᑦᑑᓂᖓ 

ᑐᓴᐅᒪᔾᔪᑎᒃᓴᖅ ᑭᒃᑯᑐᐃᓐᓇᕐᓄᑦ  

ᐊᕐᕌᓂᓂᑦ, ᐃᓄᓕᒫᑦ ᖃᐅᔨᒪᑎᑕᐅᖏᓐᓇᓚᐅᖅᑐᑦ ᐱᕙᓪᓕᐊᓂᖓᓂᒃ ᐱᖁᑎᕐᔪᐊᓕᕆᓂᖅ II ᐱᓕᕆᐊᖑᓂᖓᓂᒃ 

ᐊᑐᖅᑕᐅᓪᓗᑎᒃ ᐅᑯᑎᒎᓇ ᑐᓴᐅᒪᖃᑦᑕᐅᑎᓕᕆᓂᕐᒧᑦ ᐊᐅᓚᔾᔭᐃᒋᐊᕈᑕᐅᓯᒪᔪᑦ: 

ᐃᕐᖐᓐᓈᕈᑏᑦ ᐊᓐᖑᑎᑎᑕᐅᒋᐊᕈᑎᖏᑦ ᐊᐅᓪᓚᖅᑎᑕᐅᓚᐅᖅᑐᑦ 200 ᐅᖓᑖᓃᑦᑐᓄᑦ 

ᑎᒍᒥᐊᖅᑎᓪᓗᐊᑕᕐᓄᑦ ᔪᓚᐃᒥ ᐊᒻᒪᓗ ᓅᕙᐃᒻᕙᒥ.  

ᕗᕌᑦᕙᓐ ᐃᑭᐊᖅᑭᕕᖓᓄᑦ ᐊᓐᖑᑎᑎᑕᐅᒋᐊᕈᑏᑦ ᓴᖅᑭᖅᑕᐅᓚᐅᖅᑐᑦ ᔫᓂᒥ, ᓯᑉᑎᒻᕙ, ᓅᕙᐃᒻᕙ ᐊᒻᒪᓗ 

ᑭᖑᓪᓕᖅᐸᒥ ᑕᖅᑭᑎᓐᓂ ᕕᑉᕗᐊᓕᒥ. 

ᐱᕙᓪᓕᐊᔪᓕᕆᔨᓂᒃ ᑲᑎᒪᑎᑦᓯᓂᖅ ᐊᒻᒪᓗ ᑐᓴᕋᑦᓴᓐᖑᖅᑎᑦᓯᓂᖅ - ᕗᕌᑦᕙᓐᑯᑦ ᐱᕙᓪᓕᐊᔪᓕᕆᔨᓂᒃ 

ᑲᑎᒪᓂᖃᖅᑎᑦᓯᓚᐅᖅᑐᑦ ᐊᒻᒪᓗ ᑐᓴᕋᑦᓴᓐᖑᖅᑎᑦᓯᓪᓗᑎᒃ ᓯᑉᑎᒻᕙ 22-ᒥ 2010-ᒥ ᓄᓇᕗᒻᒥ ᐱᔪᒐᖅᓴᐅᑎᓂᕐᒧᑦ 

ᑕᐅᖅᓰᖃᑦᑕᐅᑎᓂᕐᔪᐊᕐᒥ ᑕᑯᑦᓴᐅᑎᑦᓯᓂᕐᒥ ᓴᖅᑭᑎᑦᓯᓂᐊᕐᓂᕐᒥᓂᒃ ᐊᑐᖅᑕᐅᖃᑦᑕᓂᐊᖅᑐᓂᒃ ᐊᐅᓚᔾᔪᑎᒃᓴᓂᒃ 

QFile ᐊᒻᒪᓗ ᖃᕆᓴᐅᔭᒃᑯᑦ ᑲᓲᒪᓂᖅ. ᓴᖅᑭᓚᐅᖅᑐᑦ ᑕᕝᕙᓐᖓᑦ ᑐᓴᕋᑦᓴᓐᖑᖅᑎᑕᖏᓂᒃ ᓄᓇᑦᓯᐊᒥ 

ᐱᕙᓪᓕᐊᔪᑎᒍᑦ, ᓅᔅ ᓄᐊᑦ, ᐅᐊᔭᒃᑯᑦ ᐅᓂᒃᑳᑦ ᐱᕙᓪᓕᐊᔪᑦ ᐊᒻᒪᓗ ᓯᐲᓰ ᓈᓚᐅᑎᖓᒍᑦ. 

2010 ᓄᓇᕗᒻᒥ ᐱᔪᒐᖅᓴᐅᑎᓂᕐᒧᑦ ᑕᐅᖅᓰᖃᑦᑕᐅᑎᓂᕐᔪᐊᕐᒥ ᑕᑯᑦᓴᐅᑎᑦᓯᓂᕐᒥ - ᑕᒪᒃᑮᒃ ᕗᕌᑦᕙᓐ ᐊᒻᒪᓗ 

SSi ᓵᖃᓚᐅᖅᑑᒃ ᐃᖕᒥᒃᑯᑦ ᑕᑯᑦᓴᐅᑎᑦᓯᓂᕐᔪᐊᒥ ᐃᖃᓗᓐᓂ, ᑐᓴᐅᒪᔾᔪᑎᒃᓴᓂᒃ ᑐᓂᓯᕙᑦᑐᑎᒃ, ᖃᐅᔨᓴᕐᓃᖃᖅᑐᓂ 

ᐊᒻᒪᓗ ᑭᒃᑯᑐᐃᓐᓇᐃᑦ ᐃᓚᒋᔭᐅᕙᑦᑐᑎᒃ ᓴᖅᑭᔮᖅᑎᑕᐅᓂᖏᓐᓂ Qfile ᐊᒻᒪᓗ ᖃᕆᓴᐅᔭᒃᑯᑦ ᑲᓲᒪᓂᖅ. 

ᐱᕙᓪᓕᐊᔪᑦ ᑐᓴᕋᑦᓴᓐᖑᖅᑎᑕᐅᔪᑦ ᑐᓴᖅᑕᐅᑦᓯᐊᓚᐅᖅᑐᑦ.

ᓄᑖᖅ ᕗᕌᓐᕙᓐᑯᑦ ᐱᔨᑦᓯᕋᐅᑎᖓᑕ ᓴᖅᑭᖅᑕᐅᓂᖓ ᓄᓇᕗᒻᒥ ᑕᑯᑦᓴᐅᑎᑦᓯᓂᕐᔪᐊᒥ ᑕᐅᖅᓰᖃᑦᑕᐅᑎᓂᕐᒧᑦ  

ᒪᕐᕉᒃ ᓄᑖᒃ ᕗᕌᓐᕙᓐᑯᑦ ᐱᔨᑦᓯᕋᐅᑎᖏᑦ ᐋᖅᑭᓱᖅᑕᐅᓚᐅᖅᑑᒃ SSi Micro-ᑯᓐᓂᒃ ᐱᖁᑎᕐᔪᐊᓕᕆᓂᖅ II 

ᐊᖅᑯᑕᐅᓪᓗᓂ ᓇᓗᓇᐃᖅᑕᐅᓯᒪᔪᒃᑯᑦ ᓴᖅᑭᖅᑕᐅᓚᐅᖅᑑᒃ ᐃᖃᓗᓐᓂ ᓄᓇᕗᒻᒥ ᑕᑯᑦᓴᐅᑎᑦᓯᓂᕐᔪᐊᒥ 

ᑕᐅᖅᓰᖃᑦᑕᐅᑎᓂᕐᒧᑦ ᓯᑉᑎᒻᕙᒥ. ᑲᑐᔾᔨᓪᓗᑕ ᐱᓕᕆᖃᑎᕗᓪᓗ ᑲᓇᑕᐅᑉ ᒐᕙᒪᒃᑯᖏᓐᓃᖔᖅᑐᑦ, ᓄᓇᕗᑦ 

ᒐᕙᒪᖓᓂᒃ, ᐊᒻᒪᓗ SSi, ᕗᕌᓐᕙᒃᑯᑦ ᓴᖅᑮᓚᐅᖅᑐᑦ QFile, ᑖᑦᓱᒥᖓ “ᐊᐅᓪᓚᑎᑦᓯᑲᐅᑎᒋᒍᑎ” ᐱᓇᓲᑎᒃᓴᖅ 

ᓄᑦᑎᕆᓂᕐᒥᒃ ᐊᖏᓈᖅᓯᒪᔪᓂᒃ ᐊᐅᓪᓚᖅᑎᒋᐊᓕᓐᓂᒃ, ᐊᒻᒪᓗ ᖃᕆᓴᐅᔭᒃᑯᑦ ᑲᓲᒪᒍᑎᒃᓴᖅ, ᓴᖅᑭᖅᑕᐅᓵᖅᑐᖅ 

ᐅᖃᖃᑎᒌᒍᑎᒃᓴᖅ-ᑕᑯᓐᓇᐅᑎᓗᓂ ᑲᑎᒪᒍᑕᐅᔪᓐᓇᖅᑐᖅ. ᐊᖏᔪᖅᑳᒻᒪᕆᒃ ᓕᐅᓇ ᐊᒡᓘᒃᑲᖅ, ᓄᓇᕗᑦ 

ᑭᒡᒐᖅᑐᖅᑎᖓ ᐱᖁᔭᓕᐅᕐᕕᔾᔪᐊᒧᑦ, ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐊᒻᒪᓗ ᒥᓂᔅᑕ ᑲᒪᒋᔭᖃᖅᑐᖅ 

ᐅᑭᐅᖅᑕᖅᑐᒨᖓᔪᓂᒃ, ᐃᓚᒋᔭᐅᓚᐅᖅᑐᖅ ᑲᑎᓐᖓᒍᑕᐅᓂᖓᓂ ᑐᓴᒐᑦᓴᓂᐊᖅᑐᓄᑦ ᐋᑐᕚᒥ ᐊᖅᑯᑕᐅᓪᓗᓂ ᓄᑖᖅ 

ᖃᕆᓴᐅᔭᒃᑯᑦ ᑲᑎᓐᖓᓂᕐᒧᑦ ᐱᔨᑦᓯᕋᕈᒧᑦ. 

ᑖᒃᑯᐊ ᓄᑖᑦ ᐱᔨᑦᓯᕋᐅᑏᑦ ᓴᖅᑭᕈᑕᐅᓯᒪᔪᑦ ᑲᑎᓪᓗᒋᑦ ᐊᑭᑐᔫᑎᓄᑦ ᐊᒻᒪᓗ ᓄᓇᒻᒧᐊᕐᖓᐅᑎᓄᑦ 

ᐊᑐᕈᑕᐅᓪᓗᑎᒃ $15.6 ᒥᓕᔭᓐ. ᑲᓇᑕᐅ ᒐᕙᒪᖓᑕ ᐃᑲᔫᑎᖏᑦ $7.8 ᒥᓕᔭᓐ, ᓇᓕᒧᖏᓐᓂᒃ ᐃᑲᔪᖅᑕᐅᓪᓗᑎᒃ SSi 

ᐊᒻᒪᓗ ᐱᓕᕆᔨᖏᓐᓄᑦ ᑮᓇᐅᔭᓕᐅᕈᑎᓂᒃ. 

ᐱᔨᑦᓯᕋᐅᑎᐅᒋᐊᓐᖓᓚᖓᓚᐅᖅᑐᑦ ᑲᒪᒋᔭᐅᔪᒃᓴᒫᖑᓪᓗᑎᒃ ᓱᒃᑲᐃᓂᖅᓴᐅᓯᒪᔪᑦ ᐃᓱᒪᒋᓚᐅᖅᑕᑎᓐᓂᒃ 

ᐊᔾᔨᖐᓐᖏᑦᑐᑦ ᐱᔾᔪᑕᐅᓪᓗᑎᒃ, ᐃᓚᒋᔭᐅᓪᓗᓂ ᓂᕆᐅᒋᔭᐅᓚᐅᓐᖏᑦᑐᖅ ᐃᓱᕐᕆᐅᑎᓕᕆᓂᕐᒧᑦ ᖃᐅᔨᓴᕐᓂᖅ 

ᑕᒻᒪᖅᓯᒪᔪᖅᓯᐅᓂᕐᒧᑦ ᐊᐅᓚᔾᔭᑦᑕᐅᓚᐅᖅᑐᖅ ᐱᖁᑎᕐᔪᐊᓕᕆᔨᒃᑯᓐᓂᒃ ᑲᓇᑕᒥ ᐅᐱᕐᖔᖓᓂ 2010 ᐊᒻᒪᓗ 

ᓴᖅᑭᕈᑕᐅᓪᓗᓂ ᑭᖑᕙᕆᐊᕆᒋᐊᖃᕐᓂᕐᒧᑦ ᐱᔨᑦᓯᕋᐅᑎᓂᒃ ᓴᖅᑭᑎᑦᓯᓂᕐᒧᑦ. SSI ᐊᒻᒪᓗ ᕗᕌᓐᕙᓐ ᓱᓕ ᐅᑉᐱᕈᓱᑦᑑᒃ 

ᓇᓗᓇᐃᖅᑕᐅᓯᒪᔪᑦ ᐱᔭᕆᐊᓖᑦ ᐱᖁᑎᕐᔪᐊᓕᕆᓂᖅ II ᐱᓕᕆᐊᒃᓴᓄᑦ ᐸᕐᓇᐅᑏᑦ ᐊᑐᖅᑕᐅᒋᐊᖃᓪᓚᑦᑖᕐᓂᖏᓐᓂᒃ 

ᐊᒻᒪᓗ ᐱᓕᕆᖃᑎᒌᑦᑐᒍᑦ ᑕᐅᖅᓰᖃᑦᑕᐅᑎᓕᕆᓂᕐᒧᑦ ᑐᑭᒧᐊᒍᑎᒃᓴᓂᒃ ᐱᐅᓯᒋᐊᕈᑎᒃᓴᓂᒃ ᐊᑐᖃᑦᑕᖅᑐᑦ 

ᐊᑐᖃᑦᑕᖅᑕᖏᓐᓂᒃ. 

ᐃᓕᓐᓂᐊᕕᖕᓂ ᑲᓲᒪᒍᑕᐅᔪᖅ ᖃᐅᔨᓴᕈᑕᐅᓂᖓ 

 ᑲᑐᔾᔨᖃᑎᒌᒍᑕᐅᓪᓗᓂ ᓄᓇᕗᑦ ᒐᕙᒪᖓᑕ ᐃᓕᓐᓂᐊᕐᓂᓕᕆᔨᒃᑯᖏᓐᓄᑦ, ᐊᑐᕋᑦᓴᐅᔪᓐᓇᕋᔭᕐᒪᖔᖅ 

ᖃᐅᔨᓴᕐᓂᐅᔪᖅ ᐃᓚᒋᔭᐅᕕᐅᓪᓗᓂ ᐊᕐᕕᓂᓕᓐᓄᑦ ᐃᓕᓐᓂᐊᕕᖕᓄᑦ ᐊᐅᓚᓂᖃᓚᐅᖅᑐᖅ ᔭᓐᓄᐊᓕᒥᒃ ᔫᓂᒧᑦ 2010. 

ᒪᕐᕉᒃ ᓄᓇᓖᑦ ᐊᑐᓂᑦ ᐊᕕᑦᑐᖅᓯᒪᓂᐅᔪᓂᒃ ᐃᓚᒋᔭᐅᓚᐅᖅᑐᑦ ᖃᐅᔨᓴᕐᓂᐅᔪᒧᑦ, ᑖᒃᑯᐊ ᐃᑉᐱᐊᕐᔪᒃ ᐊᒻᒪᓗ 

ᓴᓂᑭᓗᐊᖅ ᕿᑭᖅᑕᓂ ᓄᓇᖓᓂ, ᖃᒪᓂ’ᑐᐊᖅ ᐊᒻᒪᓗ ᑲᖏᕐᖠᓂᖅ ᑭᕙᓪᓕᕐᒥ, ᐊᒻᒪᓗ ᑕᓗᕐᔪᐊᖅ ᐊᒻᒪᓗ 

ᖁᕐᓗᖅᑐᖅ ᕿᑎᕐᒥᐅᓂ. ᐊᑐᓂᑦ ᐃᓕᓐᓂᐊᕐᑰᑦ ᑐᓂᔭᐅᓯᒪᓪᓗᑎᒃ ᑕᓪᓕᒪᓂᒃ ᒥᑦᓯᑎᓐᓂᐅᖏᑦᑐᖅ ᖃᕆᓴᐅᔭᓂᒃ 

ᖃᐅᔨᓴᕈᑕᐅᓂᐊᖅᑐᓂᒃ ᐊᒻᒪᓗ ᑐᓂᔭᐅᓪᓗᑎᒃ ᕿᓂᖅ ᑲᓲᒪᒍᑎᖓᓂᒃ ᐋᖅᑭᑦᑕᐅᓯᒪᓪᓗᓂ ᐱᔨᑦᓯᕋᐅᑎᓄᑦ 

ᐸᕐᓇᐅᑎᓂᒃ ᐊᒻᒪᓗ ᐅᐊᔭᖃᕆᐊᖃᓐᖏᑦᑐᓂᒃ ᐊᖅᑯᑎᓄᑦ ᐱᖁᑎᓂᒃ. 

ᐅᖃᐅᓯᕆᔭᐅᓚᐅᖅᑐᖅ ᖃᐅᔨᓴᕐᕕᐅᔪᓂ ᐃᓕᓐᓂᐊᕕᖕᓂ ᐊᖏᔪᒻᒪᕆᐊᓘᓚᐅᖅᑐᖅ ᓈᖕᒪᓐᓂᖓ. 

ᐅᖃᐅᓯᕆᔭᐅᓚᐅᖅᑐᑦ ᐃᓚᖏᑦ ᐃᓕᓐᓂᐊᕐᕕᖕᓂ ᖃᐅᔨᓴᕐᕕᐅᔪᓂ:  

ᐃᓘᓐᓇᑲᓴᑦᓯᐊᑎᒃ ᐃᓕᓐᓂᐊᖅᑏᑦ ᐃᓕᓐᓂᐊᕕᖕᒥ ᑲᓱᖅᑎᑦᓯᖃᑦᑕᖅᑐᑦ ᖃᕆᓴᐅᔭᒃᑯᑦ ᐊᖅᑯᑎᒧᑦ 

ᐊᑕᐅᓰᖅᑐᑎᒃ ᐱᓇᓱᐊᕈᓯᕐᒥ ᐊᒻᒪᓗ ᐃᑭᐊᖅᑭᔾᔪᑎᒃᑯᑦ ᑲᓲᒪᓕᖅᑐᑎᒃ 

ᐊᓯᖏᓐᓂᒃ ᐃᓕᓴᐃᔨᓂᒃ ᐅᖃᖅᑎᑦᓯᒍᓐᓇᖏᒃᑲᓗᐊᖅᑐᖓ, ᑭᓯᐊᓂᓕ ᐅᕙᓐᓄᑦ ᐊᖏᔪᒻᒪᕆᐅᔪᖅ 

ᐃᑲᔫᑎᖃᖅᓯᒪᓂᖓ ᐃᓕᓐᓂᐊᕕᖕᓂ ᐃᓕᓐᓂᐊᑎᑦᓯᕕᖕᓂ, ᖃᐅᔨᓴᕐᓂᕐᔪᐊᒥᒃ ᐊᒻᒪᓗ ᐱᕙᓪᓕᐊᔪᓂᒃ 

ᐃᓕᓐᓂᐊᑎᑦᓯᒍᑎᓐᓄᑦ. ᓲᕐᓗ ᐊᔾᔨᐅᑎᓪᓗᒍ, ᐃᓕᓐᓂᐊᑎᑦᓯᓚᐅᕋᒪ ᐊᐅᓚᓂᐅᖃᑦᑕᓲᓂᒃ ᐋᖅᑭᑦᓯᒪᔪᓂᒃ 

ᖃᐅᔨᓴᖅᑐᓕᕆᓂᕐᔪᐊᒧᑦ ᐊᒻᒪᓗ ᐱᐅᔪᓪᓚᕆᐅᓚᐅᖅᑐᖅ ᐊᑐᕈᓐᓇᕆᐊᑦᓴᖅ ᐊᑐᐃᓐᓇᐅᔪᒥᒃ ᐱᐅᔪᕐᔪᐊᓂᒃ 

ᑕᑯᓐᓇᒐᑦᓴᓂᒃ ᐃᑭᐊᖅᑭᔾᔪᑎᒃᑯᑦ ᓴᖅᑭᔮᖅᑎᑦᓯᔪᓂᒃ ᐃᓕᓐᓂᐊᑎᑦᓯᒍᑎᒋᓇᓱᐊᖅᑕᓐᓂᒃ ᖃᐅᔨᒃᑲᐅᒍᑎᓂᒃ. 

ᐊᖏᔪᕐᔪᐊᒻᒪᕆᐊᓗᒃ ᐊᑐᕐᓂᖃᕐᓂᖓ ᐅᕙᓐᓄᑦ ᐃᓕᓐᓂᐊᖅᑎᓐᓄᓪᓗ. 

ᓂᕆᐅᒋᔭᐅᒋᐊᓐᖓᓚᐅᖅᑐᕐᓕ ᖃᐅᔨᓴᕈᑕᐅᔪᖅ ᓄᑦᑎᕆᔾᔪᑕᐅᓂᐊᕐᓂᖓᓂᒃ ᐃᓘᓐᓈᒍᑦ ᐃᓕᓐᓂᐊᕕᖕᒥ 

ᑲᓲᒪᑎᑦᓯᒍᑕᐅᓕᕐᓗᓂ ᐊᑕᖐᓯᒪᓗᓂ ᐃᓕᓐᓂᐊᕐᕕᐊᕈᓯᓕᒫᓂᒃ ᓄᓇᕗᒻᒥ ᐃᓕᓐᓂᐊᕐᕕᓕᒫᖏᓐᓂ ᓄᑖᒥ 

ᐃᓕᓐᓂᐊᕐᓇᐅᑉ ᐊᕐᕌᒍᐊᓂ. ᑭᓯᐊᓂᓕ, ᐊᕐᕌᒍᑲᓴᒃ ᐊᓂᒍᖅᑎᓪᓗᒍ ᐋᔩᕋᕈᖃᑕᐅᑎᓪᓗᒋᑦ ᓄᓇᕗᒻᒥ 

ᐃᓕᓐᓂᐊᕐᓂᓕᕆᔨᒃᑯᑦ, ᑐᑭᓯᓇᑦᓯᐊᖅᑐᖅ ᐱᓕᕆᕝᕕᐅᔪᖅ ᑐᓂᓯᔪᓐᓇᓂᐊᓐᖏᓐᓂᖓᓂᒃ ᓇᓕᒧᖏᓐᓂᒃ ᑮᓇᐅᔭᓂᒃ 

ᐊᑐᖅᑕᐅᔭᕆᐊᖃᕋᔭᖅᑐᓂᒃ ᐃᓕᓐᓂᐊᕐᕕᐊᕈᓯᕐᓄᑦ ᑲᓲᒪᒍᑎᒃᓴᒥᒃ. ᐃᓕᓐᓂᐊᕐᕕᐊᕈᓯᕐᓂ ᑲᓲᒪᒍᑎᖃᓐᖏᓪᓗᓂ, 

ᓄᓇᕗᒻᒥ ᐃᓕᓐᓂᐊᖅᑎᖏᑦ ᐃᓕᓴᐃᔩᓪᓗ ᐊᐳᖅᑕᕐᕕᖃᐃᓐᓇᖃᑦᑕᓚᖓᔪᑦ ᑲᓲᒪᒍᑎᓂᒃ ᑭᒡᓕᖃᕐᓗᑎᒃ 

ᐃᑭᐊᖅᑭᔾᔪᑎᒧᑦ ᑲᓲᒪᒍᑎᖓ ᐊᒻᒪᓗ ᖃᕆᓴᐅᔭᒃᑯᑦ ᐃᓕᓐᓂᐊᕈᑎᒃᓴᐅᔪᑦ ᐊᒻᒪᓗ ᐊᑐᖃᑦᑕᓂᕐᒥᒍᑦ ᐊᕙᖕᒧᑦ 

ᓇᕿᑐᐃᓐᓇᕆᐊᓕᓐᓄᑦ ᐊᕕᑦᓯᓯᒪᒋᐊᖃᕐᓂᐊᓂᕐᒥᓂᒃ. 

ᓄᕌᑦᕙᓐ ᐅᑉᐱᕈᓱᑦᑐᖅ ᑲᓲᒪᑎᑦᓯᒍᑎᖃᕐᓂᖅ ᐊᔪᓐᖏᔾᔪᑎᒋᔭᐅᓂᐊᖅᑐᒥᒃ ᐅᖓᓯᑦᑐᒥᐅᑕᕐᓄᑦ 

ᐃᓕᓐᓂᐊᓂᕐᒥᒃ ᐊᒻᒪᓗ ᐊᓯᖏᓐᓂᒃ ᖃᕆᓴᐅᔭᒃᑯᑦ ᐃᓕᓐᓂᐊᕈᑕᐅᔪᓐᓇᖅᑐᓂᒃ ᐱᖕᒪᕆᐅᓂᖓᓂᒃ 

ᐃᓚᒋᔭᐅᔭᕆᐊᖃᕐᓂᖓ ᐱᖁᑎᕐᔪᐊᓕᕆᓂᖅ II ᐊᒻᒪᓗ ᑲᒪᒋᕙᓪᓕᐊᓇᓱᐊᖅᑕᖓ ᖃᓄᖅᑑᕈᑎᖃᕋᓱᐊᖅᑐᑎᒃ 

ᐊᓯᖏᑎᒍᑦ ᐃᓕᓐᓂᐊᕐᕕᐊᕈᓰᑦ ᑲᓲᒪᒍᑎᒃᓴᖏᓐᓂᒃ.

ᓄᓇᓖᑦ ᑲᓲᒪᓂᖏᑦ - ᐊᓯᔾᔨᕐᓂᖅ ᐊᑐᕆᐊᓕᓐᓂᒃ  

ᕗᕌᓐᕙᓐᑯᑦ ᓴᖅᑭᑎᑦᓯᒻᒪᑕ ᐊᑭᑦᑐᕋᐅᑎᒍᑎᒃᓴᒥᒃ ᐱᔪᒐᖅᓴᐅᒻᒥᒃ ᓄᓇᓖᑦ ᑲᓲᒪᓂᖏᑎᒍᑦ, ᒪᕐᕉᓚᐅᖅᑑᒃ 

ᐃᖕᒥᒃᑰᖅᑑᒃ ᐊᖅᑯᑎᒋᔭᐅᕙᑦᑑᒃ ᐊᐅᓚᓂᖃᓚᐅᖅᑑᒃ ᓄᓇᕗᒻᒥ ᐊᖏᓂᖅᐹᖏᓐᓂ ᓄᓇᓕᓐᓂ: ᕿᓂᖅ ᐊᖅᑯᑎᖓ 

ᐊᐅᓚᑕᐅᓪᓗᓂ SSI Micro ᐊᒻᒪᓗ ᓄᓇᕗᑦ ᒐᕙᒪᖓᑕ ᐊᖅᑯᑎᖓ, ᐊᐅᓚᑕᐅᓪᓗᓂ ᓄᐊᔅᕕᔅᑎᐊᒃᑯᓐᓄᑦ/ᐋᑎᑳᒻ. 

ᓄᓇᓖᑦ ᑲᓲᒪᒍᑎᖓ ᑐᕌᖓᓚᐅᖅᑐᖅ ᑲᓲᒪᒃᑲᓐᓂᕈᑎᒃᓴᐅᓪᓗᓂ ᐊᖅᑯᑎᓄᑦ ᓄᐊᔅᕕᔅᑎᐊᒃᑯᓐᓂ/ᐋᑎᑳᒻ ᐊᒻᒪᓗ SSi 

ᓄᓇᓕᑦᑎᒍᑦ ᐊᑐᕈᓐᓇᕐᕕᖓᒍᑦ ᐊᑐᕈᓐᓇᑦᓯᐊᖁᓪᓗᒍ ᖃᖓᑦᑕᖅᑎᑕᐅᓯᒪᔪᒃᑯᑦ ᐊᑐᕈᓐᓇᐅᑎᖓ. ᑐᓂᔭᐅᓚᐅᕐᒪᓂᒃ 

ᕗᕌᑦᕙᓐᑯᑦ ᐊᑭᑦᑐᕋᐅᑎᒍᑎᖓ ᐱᔪᒐᖅᓴᐅᑦ, ᓄᓇᕗᑦ ᒐᕙᒪᖓ ᓂᕈᐊᖅᓯᒪᓕᖅᑐᖅ SSI Micro ᐊᐅᓚᑦᓯᔨᐅᖁᓪᓗᒋᑦ 

ᓄᑖᒥᒃ ᐊᖅᑯᑎᖃᕈᑎᖓᓂᒃ. ᐊᓯᔾᔨᖅᑕᐅᓚᐅᕐᓂᖓᓄᑦ ᓄᓇᕗᑦ ᒐᕙᒪᖓᑕ ᓂᐅᕕᒋᓲᖓ, ᓯᕗᓪᓕᐅᓚᐅᖅᑐᖅ ᓄᓇᓖᑦ 

ᑲᓲᒪᒍᑎᖓᓄᑦ ᐋᖅᑭᑦᓯᒪᐅᑕᐅᓚᐅᖅᑐᖅ ᐊᑐᕋᑦᓴᐅᒍᓐᓃᖅᓯᒪᓕᖅᑐᖅ ᑖᓐᓇᑑᓗᓂ ᑲᓲᒪᑎᑦᓯᔨᐅᓂᖓ (SSi) 

ᐊᐅᓚᑦᓯᓂᐊᓕᖅᑐᖅ ᒪᕐᕉᓐᓂᒃ ᑲᓲᒪᒍᑏᓐᓂᒃ (ᕿᓂᖅ ᐊᒻᒪᓗ ᓄᓇᕗᑦ ᒐᕙᒪᖓ), ᑕᐃᒪᐃᓕᖅᑎᓪᓗᒍ 

ᑕᐅᖅᓰᖃᑦᑕᐅᑎᒍᑕᐅᓂᖓᓄᑦ ᐅᓄᖅᑐᓄᑦ ᐊᑐᖅᑕᐅᖃᑦᑕᓕᖅᑐᖅ ᓇᖕᒥᓂᖅ ᐊᐅᓚᑕᒥᒍᑦ. ᑭᓯᐊᓂᓕ, ᒫᓐᓇ ᓱᓕ 

ᐊᓯᐊᓅᖅᑕᐅᓯᒪᒋᐊᖃᕐᓂᖓ ᓄᓇᕗᑦ ᒐᕙᒪᖓᑕ ᐊᖅᑯᑎᖓ ᓇᓗᓇᐃᖅᓯᒪᓐᖏᑦᑐᖅ (ᕕᑉᕗᐊᓕ 2011-ᖑᑎᓪᓗᒍ) 

ᐊᒻᒪᓗ ᐊᓯᓕᒫᖏᑦ ᒥᑭᔫᑕᐅᓂᖅᓴᑦ ᐊᖅᑯᑏᑦ ᐱᔨᖅᑕᐅᖏᓐᓇᕆᐊᓖᑦ. ᕗᕌᑦᕙᓐ ᐅᖃᖃᑎᖃᖅᐸᓪᓕᐊᔪᖅ SSI-ᑯᓐᓂᒃ 

ᐋᖅᑭᒋᐊᖅᑕᐅᒍᑎᒃᓴᖓᓄᑦ ᓄᓇᓖᑦ ᑲᓲᒪᐅᑎᖓᓄᑦ ᐋᖅᑭᑦᓯᒪᐅᑎᒃᓴᐅᓂᐊᖅᑐᒥᒃ. 

ᕗᕌᑦᕙᓐᑯᑦ ᐊᓪᓚᕝᕕᖏᑦ 

ᐊᕐᕌᓂ ᐅᓂᒃᑳᑎᓪᓗᖓ ᐅᖃᐅᓯᖃᓚᐅᕋᒪ ᐊᒥᓱᒐᓚᐃᑦ ᐊᕐᕌᒍᐃᑦ ᓄᑦᑎᐸᓪᓕᐊᓚᐅᖅᑎᓪᓗᒋᑦ ᑭᖑᓂᖓᓂ  

ᐅᑭᐅᖅᑕᖅᑐᒦᖏᓐᓇᖅᓯᒪᓐᖏᓐᓂᖓᓄᑦ, ᕗᕌᑦᕙᓐ ᐊᐅᓚᑦᓯᕕᖕᒥᓂᒃ ᐊᓪᓚᕝᕕᑖᖅᓯᒪᓕᕐᒥᔪᖅ ᓄᓇᕗᒻᒥ. 

ᐅᑭᐊᑦᓵᖓᓂ 2009 ᕗᕌᑦᕙᓐ ᐱᓕᕆᔨᑖᓚᐅᖅᑐᖅ ᐊᐅᓚᑦᓯᔨᐅᓂᐊᖅᑐᒥᒃ ᐊᐅᓚᑦᓯᔨᒻᒪᕆᐅᔪᒥᒃ ᐊᒻᒪᓗ 

ᐅᑭᐅᖅᑕᖅᑐᒥ ᐱᓕᕆᐊᒃᓴᓕᕆᓂᕐᒧᑦ ᐊᐅᓚᑦᓯᔨᒥᒃ, ᑕᒪᒃᑮᒃ ᑖᒃᑯᐊ ᐃᖃᓗᓐᓃᑦᑑᒃ. ᑭᓯᐊᓂᓕ, ᐊᐅᔭᖓᓂ 2010,  

ᕗᕌᑦᕙᓐᑯᑦ ᓱᓕ ᖃᐅᔨᓕᓚᐅᕐᒥᔪᑦ ᐃᖅᑲᓇᐃᔭᖅᑎᑖᕆᐊᖃᓕᕐᓂᕆᓕᕐᒥᔭᒥᓂᒃ. 

ᔫᓂ 2010-ᒥ, ᐹᑐᕆᒃ ᑐᐃᔪᓪ ᓄᖅᑲᓚᐅᖅᑐᖅ ᐊᐅᓚᑦᓯᔨᐅᓂᕐᒥᓂᒃ ᕗᕌᑦᕙᓐᑯᓐᓂ. ᓄᖅᑲᕈᑎᖓ 

ᐊᖏᖅᑕᐅᓪᓗᓂ ᑲᑎᒪᔨᓄᑦ, ᑕᕝᕙᓴᐃᓐᓇᖅ. ᕗᕌᑦᕙᓐᑯᓐᓂ ᐅᑭᐅᖅᑕᖅᑐᒨᖓᔪᓂᒃ ᐱᓕᕆᐊᒃᓴᓕᕆᓂᕐᒧᑦ ᐊᐅᓚᑦᓯᔨ, 

ᐅᐊᓇ ᓯᐱᓄ, ᑎᒃᑯᐊᖅᑕᐅᓚᐅᖅᑐᖅ ᑭᖑᕝᕕᐅᑎᓯᒪᓂᐊᕐᓂᖓᓂᒃ ᐊᐅᓚᑦᓯᔨᒻᒪᕆᒻᒧᑦ ᐱᓕᕆᔨᑖᕋᓱᐊᕐᓂᖏᓐᓂ 

ᐊᐅᓚᑦᓯᔨᒻᒪᕆᒋᔭᐅᓪᓚᑦᑖᓂᐊᖅᑐᒥᒃ. ᓯᐱᓄ ᑕᒪᒃᑮᓐᓂᒃ ᐱᓕᕆᐊᒃᓴᐅᔫᓐᓂᒃ ᑲᒪᖃᑦᑕᓕᓚᐅᖅᑐᖅ ᑕᖅᑭᓂᒃ 9-

ᑲᓴᓐᓂᒃ. ᐃᑲᔪᖅᑕᐅᑲᓐᓂᕆᐊᖃᓂᕐᒧᑦ ᐅᖓᕙᕆᐊᖅᑕᐅᖃᑦᑕᑎᓪᓗᒍ ᐊᐅᓚᑕᐅᓂᖓᓄᑦ ᓄᑦᑎᐸᓪᓕᐊᓂᖓᓄᑦ 

ᑐᓂᔭᐅᓯᒪᓚᐅᖅᑐᖅ ᑕᐃᕝ ᓯᒥᑦᒧᑦ, ᕗᐃᓐᑎ ᑭᓕᓐᖓ, ᐊᒻᒪᓗ ᑕᐃᕕᑦ ᕕᓂᐅᑦ (ᑖᒃᑯᐊ ᐋᓪᓚᐅᖏᑦᑐᐃᓐᓇᑦ 

ᕗᕌᑦᕙᓐᑯᓐᓄᑦ ᐅᕝᕙᓘᓐᓃᑦ ᐱᖁᑎᕐᔪᐊᓕᕆᓂᕐᒧᑦ II ᐱᓕᕆᐊᖑᔪᒧᑦ). 

ᐊᑯᓂᐊᓗᒃ ᐱᓕᕆᔨᑖᖅᐸᓪᓕᐊᓇᓱᐊᖑᔭᖅᑎᓪᓗᒋᑦ 50 ᖃᓂᒋᔮᓂᑦᑐᑦ ᐱᓇᓱᐊᖃᑕᐅᓪᓗᑎᒃ ᐅᑭᐅᖅᑕᖅᑐᒥᒃ 

ᐊᒻᒪᓗ ᖃᓪᓗᓈᓃᓐᖔᖅᑐᓄᑦ ᑲᓇᑕᒥ, ᒥᐊᓕᒐᕐᓂ ᐊᒻᒪᓗ ᓯᓚᑖᓂᒃ, ᐊᐅᓚᑦᓯᔨᒧᑦ ᐊᒻᒪᓗ ᐊᐅᓚᑦᓯᔨᒻᒪᕆᐅᓂᕐᒧᑦ 

ᐱᓕᕆᐊᒃᓴᖅ ᑐᓂᔭᐅᓕᓚᐅᖅᑐᖅ ᐅᐊᓇ ᓯᐱᓄ ᑏᓰᒻᕙ 2010-ᒥ ᐊᒻᒪᓗ ᐃᖅᑲᓇᐃᔮᑦᓴᖅ ᐅᑭᐅᖅᑕᖅᑐᒨᖓᔪᓄᑦ 

ᐱᓕᕆᐊᒃᓴᓕᕆᓂᕐᒧᑦ ᐊᐅᓚᑦᓯᔨᐅᓂᕐᒧᑦ ᑐᓂᔭᐅᓪᓗᓂ ᓵᓐ ᕈᕆᓴᓐ ᕕᑉᕗᐊᓕ 2011-ᒥ. 

ᐊᓯᖏᑦ ᐊᐅᓚᑕᐅᔪᑦ ᐊᒻᒪᓗ ᐊᐅᓚᓂᐅᔪᑦ  

ᑐᒃᓯᕋᐅᑦ ᐱᓕᕆᕝᕕᔾᔪᐊᓕᕆᓂᕐᒧᑦ ᑲᓇᑕᒥ ᓇᕿᑐᐃᓐᓇᕆᐊᓕᓕᕆᓂᕐᒧᑦ ᒪᑭᒪᔾᔪᑎᓂᒃ ᖃᐅᔨᒪᔨᑕᕐᓄᑦ 

ᕗᕌᑦᕙᓐᑯᑦ ᑎᑎᕋᖅᓯᒪᔪᒃᑯᑦ ᑐᒃᓯᕋᐅᓯᐅᓚᐅᖅᑐᑦ ᐱᓕᕆᕝᕕᔾᔪᐊᒧᑦ ᑲᓇᑕᒥ ᓇᕿᑐᐃᓐᓇᕆᐊᓕᓕᕆᓂᕐᒧᑦ 

ᒪᑭᒪᔾᔪᑎᓂᒃ ᖃᐅᔨᒪᔨᑕᕐᓄᑦ. ᑐᒃᓯᕋᐅᑎᓂ ᕗᕌᑦᕙᓐᑯᑦ ᐊᑐᓕᖁᔨᔾᔪᑎᓕᐅᓚᐅᖅᑐᑦ ᐊᕐᕕᓂᓕᓐᓂᒃ: 

1. ᓄᑖᓐᖑᕆᐊᕈᑎᒃᓴᑦ ᐊᑐᖅᑕᐅᔪᓄᑦ ᐱᓕᕆᐊᒃᓴᑎᒍᑦ ᐃᓱᓕᑦᑐᑦᓴᒫᓄᑦ 2012-2013 

2. ᐊᖏᕈᑎᖃᕐᓂᖅ ᐊᔾᔨᐸᓗᖏᓐᓂᒃ ᐊᑭᖏᓐᓂᒃ, ᐊᑐᖅᑕᐅᔪᓐᓇᐅᑎᒃᓴᓂᒃ ᐊᑐᐃᓐᓇᐅᔪᑦᓴᓂᓪᓗ 

ᑕᒪᐃᓐᓄᑦ 25-ᓄᑦ ᓄᓇᕗᑦ ᓄᓇᓕᖏᓐᓄᑦ 

3. ᐊᑐᕋᑦᓴᓕᐅᕐᓂᖅ ᓯᕗᓂᑦᓴᒥ ᖃᖓᑦᑕᖅᑎᑕᐅᓯᒪᔪᒃᑰᕈᓐᓇᐅᒻᒥᒃ 

4. ᖃᐅᔨᓇᓱᐊᕐᓗᒋᑦ ᐊᑐᕋᑦᓴᐅᔪᓐᓇᕋᔭᕐᒪᖔᑕ ᖃᐅᒻᒪᖅᓯᒪᓲᓂᒃ ᐆᒪᓕᕋᐃᒻᒪᑕ ᐅᐊᔭᐃᑦ ᓄᓇᕗᒻᒥ 

ᑲᓲᑕᐅᒪᐅᓗᓂ 

5. ᐊᑐᕋᑦᓴᐅᓕᖁᓪᓗᒋᑦ ᐃᑉᐱᐊᔪᒻᒥᒐᐃᑦ ᐅᖄᓚᐅᑏᑦ ᓄᓇᓕᓕᒫᓂ ᐊᒻᒪᓗ ᓄᓇᐃᓐᓇᕐᒧᑦ 

ᐊᐅᓪᓚᖅᓯᒪᔪᓄᑦ 

6. ᐃᑲᔪᖅᓯᒪᔭᐅᓗᑎᒃ ICT ᐱᓕᒻᒪᒃᓴᕐᓂᖅ ᐊᒻᒪᓗ ᐃᓕᓐᓂᐊᕐᓂᖅ ᐊᔾᔨᐅᖏᑦᑐᒃᑯᑦ ᓄᓇᕗᒻᒨᖓᔪᓂᒃ

ᑲᑎᒪᖃᑕᐅᓂᖅ ᑲᓇᑕᒥ ᐃᑭᐊᖅᑭᔾᔪᑎᓄᑦ ᐊᐅᓚᑦᓯᔨᐅᔪᑦ ᑲᑎᒪᓂᕐᔪᐊᖓᓂ (CIGF) 

ᐊᑯᓂᐊᓗᒃ ᑲᑎᒪᔨᐅᓯᒪᔪᖅ ᐋᑕᒥ ᐃᑦᑐᐊᑦᓯᐊᖅ ᐃᓚᒋᔭᐅᓚᐅᖅᑐᖅ ᑲᓇᑕᒥ ᐃᑭᐊᖅᑭᔾᔪᑎᓕᕆᔨᒃᑯᑦ 

ᐊᐅᓚᑦᓯᔨᐅᔪᑦ ᑲᑎᒪᓂᕐᔪᐊᖓᓂ ᑭᒡᒐᖅᑐᐃᓪᓗᓂ ᕗᕌᑦᕙᓐᑯᓐᓂᒃ. ᑲᑎᒪᕐᔪᐊᓚᐅᖅᑐᑦ ᐃᖃᓗᓐᓂ ᓅᕙᐃᒻᕙ 15, 

2010-ᒥ. 

ᐅᓂᒃᑳᕐᓂᖅ ᐅᑭᐅᖅᑕᖅᑐᒥ ᒪᑭᒪᔾᔪᑎᓕᕆᓂᕐᒧᑦ ᐃᓐᓃᓯᒪᓂᕐᒧᓪᓗ ᐱᖁᑎᕐᔪᐊᓕᕆᓂᕐᒧᑦ ᑲᑎᒪᓂᕐᔪᐊᒥ 

ᓯᐱᓄ ᐅᓂᒃᑳᓚᐅᖅᑐᖅ ᑐᓴᐅᒪᔾᔪᑎᒃᓴᓂᒃ ᐊᒻᒪᓗ ᑐᓴᐅᒪᖃᑦᑕᐅᑎᓕᕆᓂᕐᒧᑦ ᐃᓱᕐᕆᐅᑎᓂᒃ ᓄᓇᕗᒻᒥ 

ᐃᓚᒋᓪᓗᓂᐅᒃ ᐅᖓᓯᑦᑐᒥᐅᑕᑦ ᐊᒻᒪᓗ ᐊᖅᑯᑎᕐᔪᐊᖃᓐᖏᑦᑐᒥᐅᑕᑦ ᑲᓲᒪᓂᖏᑦ - ᑐᓴᐅᒪᖃᑦᑕᐅᑎᓕᕆᓂᕐᒧᑦ 

ᐱᖁᑎᕐᔪᐊᓂᒃ ᐱᑕᖃᕆᐊᖃᕐᓂᖓᓂᒃ ᑲᑎᒪᓂᖅ ᓯᕗᓪᓕᖅᐹᒥ ᐅᑭᐅᖅᑕᖅᑐᒥ ᒪᑭᒪᔾᔪᑎᓕᕆᓂᕐᒧᑦ ᐃᓐᓃᓯᒪᓂᕐᒧᓪᓗ 

ᐱᖁᑎᕐᔪᐊᓕᕆᓂᕐᒧᑦ ᑲᑎᒪᓂᕐᔪᐊᒥ, ᐃᖃᓗᓐᓂ ᐆᑦᑑᕝᕙᒥ. 

ᓄᓇᕗᒻᒥ ᐃᖅᑲᓇᐃᔮᑦᓴᐅᔪᓐᓇᖅᑐᑦ ICT – ᑲᑐᔾᔨᒍᑕᐅᓪᓗᓂ ᐃᖅᑲᓇᐃᔮᑦᓴᓕᕆᓂᕐᒧᑦ ᐱᓕᕆᐊᖅ 

ᒫᓐᓇ ᐱᔪᒥᓇᖅᑐᒻᒪᕆᐅᓯᒪᒻᒪᑦ ᑐᓴᐅᒪᔾᔪᑎᒃᓴᓄᑦ ᑐᓴᐅᒪᖃᑦᑕᐅᑎᓕᕆᓂᕐᒧᑦ ᐃᓱᕐᕆᐅᑎᓕᕆᓂᕐᒥᒃ, 

ᐅᕝᕙᓗᓐᓃᑦ ICT, ᓄᓇᕗᒻᒥ ᐊᒻᒪᓗ ᓵᓐᖓᓂᖅᓴᐅᔭᕆᐊᖃᕐᓂᐊᖅᑕᕗᑦ ᓯᕗᓪᓕᕐᒥ ᐋᖅᑭᒍᔾᔨᓂᖅ ᑕᒫᓂᒥᐅᓄᑦ 

ᐃᓄᖏᓐᓄᑦ ᐊᓱᐃᓛᒃ ᐱᔪᒐᖅᓴᐃᒍᑎᒋᓕᕐᓗᒍ ᑭᒃᑯᑐᐃᓐᓇᕐᓄᑦ ᐊᑐᕆᐊᓕᑦᑎᓐᓄᑦ ᓄᓇᕗᒻᒥ ᑲᒪᔪᑦᓴᒫᖑᑎᓪᓗᒋᑦ 

ᓂᕆᐅᒋᔭᐅᓂᖓᓂ ᐊᖏᓪᓕᓛᕐᓂᖓᓂᒃ ᕗᕌᓐᕙᒃᑯᑦ ᐱᔨᑦᓯᕋᐅᑎᖏᑦ ᐊᒻᒪᓗ ICT ᐱᓕᕆᕝᕕᔾᔪᐊᖓᓅᖓᔪᓂᒃ. 

ICT ᑲᑐᔾᔨᖃᑎᒌᑦᑐᑦ ᐊᐅᓚᑦᓯᓪᓗᑎᒃ ᓄᓇᕗᒻᒥ ᑲᒪᒋᐊᖃᖃᑦᑕᖅᓯᒪᕗᑦ, ᑮᓇᐅᔭᐃᕈᑎᒋᓪᓗᒋᑦ ᐊᒻᒪᓗ 

ᐊᐅᓚᔪᓐᓇᐅᑎᓂᒃ ᓴᖅᑭᐅᒪᑦᓯᓂᕐᒥᒃ ᐊᒻᒪᓗ ᓄᐊᑦᓯᓂᕐᒥᒃ ᐱᓕᕆᐊᖅᑕᕋᓱᐊᖅᑐᑦ ᐱᔪᒐᖅᓴᐃᑎᖏᓐᓂᒃ, 

ᕿᒥᕐᕈᓇᓐᓂᖅ ᐊᒻᒪᓗ ᐃᖅᑲᓇᐃᔭᖅᑎᑖᕐᓂᖅ ᑕᒫᓐᖔᖅᑐᓂᒃ ᐊᒻᒪᓗ ᓯᓚᑖᓃᓐᖔᖅᑐᓂᒃ ᐱᔪᒪᓂᖃᖅᑐᓂᒃ 

ᑕᒫᓂᒥᐅᕈᕐᓗᑎᒃ ᐊᒻᒪᓗ ᐃᖅᑲᓇᐃᔭᕐᓗᑎᒃ ᓄᓇᕗᒻᒥ. 

ᓲᕐᓗ ᐊᔾᔨᐅᑎᓪᓗᒍ, ᕗᕌᑦᕙᓐᑯᑦ ᐃᖅᑲᓇᐃᔭᖅᑎᓴᖅᓯᐅᓂᕐᒧᑦ ᐊᐅᓚᓂᖃᓚᐅᖅᑐᑦ 2009-ᒥ ᓴᖅᑭᕈᑕᐅᓪᓗᓂ 

ᐊᒥᓱᕐᔪᐊᕌᓗᓐᓄᑦ ᐱᓕᕆᐊᒃᓴᑖᕈᒪᔪᓄᑦ ᐱᔪᒐᖅᓴᐅᑎᖏᓐᓄᑦ. ᐅᓄᖅᑐᑦ ᐱᓇᓱᐊᖅᑐᑦ ᐱᓕᕆᔪᓐᓇᖅᓯᐊᕋᔭᓚᐅᖅᑐᑦ 

ᐊᓯᖏᓐᓂ ICT ᑲᑐᔾᔨᖃᑎᒌᖏᓐᓂ ᓄᓇᕗᒻᒥ, ᑭᓯᐊᓂ ᓈᖕᒪᓚᐅᓐᖏᑦᑐᑦ ᐱᔪᓐᓇᕆᐊᖃᕐᓂᖏᑦ ᕗᕌᑦᕙᓐᑯᓐᓄᑦ. 

ᑭᓯᐊᓂ ᐊᐅᓚᓂᐊᕐᓂᖓᓄᑦ ᐋᖅᑭᑦᓯᒪᔪᖅᑕᖃᓚᐅᓐᖏᑦᑐᖅ ᒪᓕᒐᑦᓴᐅᓂᐊᖅᑐᒥᒃ ᐅᓂᒃᑳᖃᓯᔮᒍᑎᖃᕐᓂᕐᒧᑦ 

ᐱᓇᓱᐊᖅᑐᑦ ᑭᓇᒃᑰᓂᖏᓐᓂᒃ ᐱᔾᔪᑕᐅᔪᓂᒃ ᑲᓐᖑᓇᖅᑎᑕᐅᒋᐊᖃᕐᓂᖏᓐᓄᑦ ᑐᕌᖓᒋᔭᐅᔪᒧᓪᓗ. 

ᑕᒪᕐᒥᒐᓚᒃ ᑲᑐᔾᔨᖃᑎᒌᑦ ᐃᓚᒋᔭᐅᔪᑦ ᓄᓇᕗᒻᒥ ICT ᐱᓂᐊᕐᓂᕋᐅᑎᓕᐅᖅᑕᐅᓯᒪᒻᒪᑕ ᑲᒪᒋᐊᖃᕐᓂᖏᓐᓂᒃ 

ᑕᒫᓐᖓᑦ ᐃᖅᑲᓇᐃᔭᖅᑎᑖᖅᑳᓂᕐᒥᒃ, ᐊᒻᒪᓗ ᑲᔪᖏᖅᓴᖅᑕᐅᓗᑎᒃ ᐃᖅᑲᓇᐃᔮᒧᑦ ᐊᑎᖃᖃᑕᐅᔪᑦ 

ᓴᖅᑭᐅᒪᑎᑦᓯᑦᑕᕋᓗᐊ ᑲᓇᑕᓕᒫᒥ ᐱᓕᕆᐊᒃᓴᓕᕆᓂᕐᒨᖓᔪᓕᕆᖃᑦᑕᖅᑐᓄᑦ ᐃᖅᑲᓇᐃᔭᖅᑎᓄᑦ ᐱᔭᕆᐊᖃᕌᖓᑦ. 

ᐅᓄᖅᑐᑦ ᐊᑲᐅᓐᖏᓪᓕᐅᕈᑏᑦ ᐃᖅᑲᓇᐃᔭᖅᑎᓴᖅᓯᐅᓂᕐᒧᑦ ᐊᔾᔨᒌᐸᓗᐃᑦ ᑖᒃᑯᓄᓐᖓᖓᔪᓕᒫᑦ ᑐᕌᒐᕆᔭᐅᔪᓄᑦ 

ᑲᑐᔾᔨᖃᑎᖃᒌᓄᑦ ᐊᒻᒪᓗ ᐃᑲᔪᖅᑎᒌᓐᓂᖅ ᐃᑲᔫᑎᖃᕈᓐᓇᖅᑐᖅ ᐃᖅᑲᓇᐃᔭᕐᕕᓕᒫᓄᑦ, ᐃᖅᑲᓇᐃᔭᖅᑎᒃᓴᓄᑦ ᐊᒻᒪᓗ 

ᓄᓇᕗᓕᒫᒧᑦ. 

ᐃᑲᔪᑎᒌᓐᓂᖅ ᐃᖅᑲᓇᐃᔭᖅᑎᓴᖅᓯᐅᕈᑎᒃᓴᒧᑦ ᐱᓕᕆᐊᒧᑦ ᐱᒋᐊᖅᑎᑕᐅᓚᐅᖅᑐᖅ ᕗᕌᑦᕙᓐᑯᓐᓂᒃ 

ᑲᑎᑎᑦᓯᒍᑎᒃᓴᐅᓗᑎᒃ ᐱᔭᕆᐊᓕᖏᓐᓂᒃ ICT ᐃᖅᑲᓇᐃᔭᖅᑎᓕᒫᖏᓐᓂᒃ, ᐊᒻᒪᓗ ᐃᖅᑲᓇᐃᔮᖃᕐᓗᑎᒃ 

ᐱᔪᒐᖅᓴᐃᓂᕐᒥᒃ, ᑲᑐᔾᔨᓂᕐᒥᒃ ᐊᒻᒪᓗ ᐱᕝᕕᒃᓴᖃᒃᑲᓐᓂᖁᓪᓗᒋᑦ ᐃᖅᑲᓇᐃᔭᖅᑎᑖᖃᑦᑕᓂᕐᒥᒃ ᓈᖕᒪᑦᑐᓂᒃ 

ᐱᓕᕆᐊᒃᓴᒧᑦ, ᓈᖕᒪᓈᑦᓯᐊᖅᑐᒥᒃ ᓄᓇᕗᒻᒧᑦ. ᐱᓕᕆᐊᒃᓴᖅ ᒫᓐᓇ ᓯᑕᒪᓂᒃ ᐱᓕᕆᕝᕕᔾᔪᐊᒧᑦ ᐃᓚᒋᔭᐅᔪᖁᑎᓕᒃ: 

ᕗᕌᑦᕙᓐᑯᑦ, ᕿᑭᖅᑖᓗᒻᒥ ᖃᕆᓴᐅᔭᓕᕆᔨᒃᑯᑦ ᑯᐊᐳᕇᓴᓐ, SSI Micro ᓕᒥᑎᑦ, ᐊᒻᒪᓗ ᓄᐊᔅᕕᔅᑎᐊ. 

ᐃᓚᒋᔭᐅᔪᑦ ᑲᑐᔾᔨᓪᓗᑎᒃ ᐊᑭᓕᕆᐊᓕᓐᓂᒃ ᐃᑲᔪᖅᓯᒪᒍᑎᒃᓴᓂᒃ ᓯᕗᓪᓕᖅᐸᖓᓂ ᐱᓕᕆᐊᒃᓴᐅᑉ 

ᐊᐅᓚᓂᕆᒋᐊᓕᖓᓄᑦ. ᐱᓕᕆᐊᖑᔪᒧᑦ ᑭᒃᑯᑐᐃᓐᓇᕐᓄᑦ ᐊᖅᑯᑎᒃᓴᓪᓗᐊᑕᖅ ᓄᓇᕗᒻᒥ ᐃᖅᑲᓇᐃᔮᕆᔭᐅᔪᓐᓇᖅᑐᓄᑦ 

ICT ᐃᑭᐊᖅᑭᕕᖓᓂ (www.nunavutcareers.ca). ᐃᑭᐊᖅᑭᕕᒃ ᓴᖅᑭᖅᑕᐅᓚᐅᖅᑐᖅ ᓅᕙᐃᒻᕙ 5, 2010 

ᑕᓪᓕᒪᓂᒃ ᐃᖅᑲᓇᐃᔮᒃᓴᓂᒃ ᓴᖅᑭᐅᒪᕕᐅᓪᓗᓂ: ᐱᖓᓱᑦ ᕗᕌᑦᕙᓐᑯᓐᓂ ᐊᒻᒪᓗ ᒪᕐᕉᒃ ᕿᑭᖅᑖᓗᒻᒥ 

ᖃᕆᓴᐅᔭᓕᕆᔨᒃᑯᑦ ᑯᐊᐳᕇᓴᓐᑯᓐᓂ. 130 ᐅᖓᑖᓃᑦᑐᓂᒃ ᐃᖅᑲᓇᐃᔮᖅᑖᕋᓱᐊᕈᑎᓂᒃ ᐱᔪᒐᖅᓴᐅᑎᓂᒃ 

ᑐᓂᔭᐅᓚᐅᖅᑐᑦ ᐱᓕᕆᐊᒃᓴᒧᑦ ᐃᓚᒋᔭᐅᔪᑦ, ᑕᒪᒃᑮᓐᓄᑦ ᓴᖅᑭᐅᒪᑎᑕᐅᓂᖏᓐᓄᑦ ᐃᖅᑲᓇᐃᔮᑦᓴᑦ ᐊᒻᒪᓗ 

ᑲᑐᔾᔭᐅᔪᒧᑦ ᐃᖅᑲᓇᐃᔮᒃᓴᒧᑦ ᐱᔪᒐᖅᓴᐅᑎᑦ ᓯᕗᓂᑦᓴᒥ ᐃᖅᑲᓇᐃᔮᑦᓴᓄᑦ ᓴᖅᑭᑐᐃᓐᓇᕆᐊᖃᕐᓂᐊᖅᑐᓄᑦ. 

ᑕᒪᓐᓇᐅᑎᓪᓗᒍ ᑲᑐᔾᔨᖃᑎᒌᓐᓂᒃᑯᑦ ᐃᖅᑲᓇᐃᔭᖅᑎᓴᖅᓯᐅᓂᕐᒧᑦ ᐱᓕᕆᐊᖑᔪᖅ ᐊᒻᒪᓗ ᓄᓇᕗᒻᒥ 

ᐃᖅᑲᓇᐃᔭᒃᓴᐅᔪᓐᓇᖅᑐᓂᒃ ᐃᑭᐊᖅᑭᕕᖓ ᑎᑭᐅᑎᓯᒪᔪᑦ ᑕᕝᕙᐃᓐᓇᖅ ᐃᖅᑲᓇᐃᔭᖅᑎᓴᑦᓯᐅᓂᕐᒧᑦ 

ᐱᔭᕆᐊᓕᖏᓐᓂᒃ ᐱᓕᕆᐊᒃᓴᓄᑦ ᐃᓚᒋᔭᐅᔪᓄᑦ, ᕗᕌᑦᕙᓐᑯᑦ ᑕᑯᓐᓇᖅᑕᖓ ᐱᕕᒃᓴᑦᓯᐊᖑᓂᐊᕐᓂᖓᓂᒃ ᑖᑦᓱᒧᖓ 

ᐱᓇᓱᐊᖅᑕᐅᔪᒧᑦ ᐊᒻᒪᓗ ᓴᖅᑭᐸᓪᓕᐊᑐᐃᓐᓇᓂᐊᖅᑕᖓ ᐊᒻᒪᓗ ᖃᐅᔨᓇᓱᐊᖅᓯᓈᕐᓗᑎᒃ ᓄᑖᓂᒃ ᐱᓕᕆᐊᖑᔪᒧᑦ 

ᐃᓚᒋᔭᐅᔪᒪᔪᓂᒃ. 

ᑕᕝᕗᖓ ᐃᓱᓕᑦᑐᖓ ᐊᖏᔪᖅᑳᑉ ᐅᓂᒃᑳᖏᓐᓂᒃ 2011 ᐊᕐᕌᒍᑕᒫᖅᓯᐅᒥ ᑲᑎᒪᕐᔪᐊᓂᕐᒥ. 

 

ᖁᔭᓐᓇᒦᒃ. 

ᑎᐅᕈ ᐅᕼᐅᒃᑲᓐᓄᐊᖅ 
ᐊᖏᔪᖅᑳᖅ 

ᓄᓇᕗᑦ ᕗᕌᑦᕙᓐ ᖃᕆᓴᐅᔭᓕᕆᔨᒃᑯᑦ ᑯᐊᐳᕇᓴᓐ 
ᕕᑉᕗᐊᓕ 25, 2011 
 


